
ABSTRAK 

 

Kajian ini dilakukan bagi mengetahui Persepsi Mahasiswi Terhadap Jenayah 

Gangguan Seksual Dari Perspektif Geografi Di Universiti Malaysia Sabah. Perlakuan 

jenayah ini merupakan sebuah gejala permasalah sosial yang tidak sihat dan 

sekaligus mengganggu keselamatan dan kesejahteraan masyarakat terutamanya 

golongan wanita. Kajian ini adalah berfokuskan penelitian kepada persepsi mahasiswi 

mengenai jenayah gangguan seksual yang sekaligus menimbulkan rasa takut dan 

cemas kerana mereka cenderung menjadi mangsa terhadap jenayah gangguan 

seksual di kampus induk Universiti Malaysia Sabah. Populasi kajian ini adalah 

melibatkan seramai 60 orang mahasiswi yang menjawab borang soal selidik yang 

diedarkan menerusi Google Form beserta dengan terdapat 10 orang mahasiswi yang 

menjadi responden dalam sesi temu bual. Dalam kajian ini, pengkaji menggunakan 

perisian Statistical Package of Social Sciences (SPSS) untuk menganalisis data bagi 

mendapatkan skor min, peratusan dan juga bilangan tertinggi dan juga terendah 

serta juga menggunakan Microsoft Excel 365 bagi memaparkan hasil analisis ke 

dalam paparan berbentuk graf. Hasil kajian akan dianalisis dengan menggunakan 

kaedah analisis deskriptif. Hasil kajian telah mendapati bahawa faktor ruangan dan 

persekitaran yang menyumbang kepada jenayah gangguan seksual yang 

mempengaruhi persepsi dalam diri responden. Dalam pada itu juga terdapat juga 

kesan-kesan yang terpaksa dialami oleh mangsa jenayah gangguan seksual yang 

menyebabkan mereka dapat memberikan persepsi yang baik kepada kajian ini. 

Justeru itu, dalam memastikan keselamatan dan kesejahteraan hidup mahasiswi di 

kampus terjamin, bukan sahaja peranan dari pihak Universiti sahaja malah juga dari 

pihak mahasiswi juga penting bagi mengelakkan kejadian yang tidak diingini 

menimpa mahasiswi. 

 

Kata kunci: Persepsi, Mahasiswi, Gangguan Seksual, Perspektif Geografi,  

Universiti Malaysia Sabah  

ABSTRACT 

(Study Of Perception of Female Students Towards Crimes of Sexual 

Harassment from A Geographical Perspective at University Malaysia 

Sabah) 

 

This study was conducted to find out the perception of female students towards the 

crime of sexual harassment from a geographical perspective at University Malaysia 

Sabah. This criminal behavior is a symptom of an unhealthy social problem and at 

the same time disturbs the safety and well-being of society, especially women. This 

study is focused on researching the perception of female students regarding the 

crime of sexual harassment which at the same time creates fear and anxiety because 

they tend to be victims of the crime of sexual harassment at the main campus of 

University Malaysia Sabah. The population of this study involved a total of 60 female 

students who responded to a questionnaire distributed through Google Form along 

with 10 female students who were respondents in the interview session. In this study, 

the researcher used the Statistical Package of Social Sciences (SPSS) software to 

analyze the data to obtain the mean score, percentage and the highest and the 

lowest number and used Microsoft Excel 365 to display the results of the analysis 

into a graph display. The results of the study will be analyzed using the descriptive 

analysis method. The results of the study have found that room and environment 

factors that contribute to the crime of sexual harassment that affect the perception 

of respondents. In the meantime, there are also the effects that the victims of sexual 

harassment crimes must experience which cause them to give a good perception to 

this study. Therefore, in ensuring the safety and well-being of female students on 

campus, not only the role of the University but also the role of female students is 

also important to prevent unwanted incidents from happening to female students. 

 

Keywords: Perception, Female Students, Sexual Harassment, Geographical  

      Perspective, University Malaysia Sabah 

BAB 1 

 

 

PENDAHULUAN 

 

1.1 PENGENALAN 

Gangguan seksual dalam kalangan mahasiswi merupakan sebuah masalah yang telah 

lama wujud iaitu semenjak kaum wanita mula memasuki institusi pendidikan. Walau 

bagaimanapun, perilaku ini masih tidak mendapat perhatian dalam kalangan pihak 

institusi dan tidak dilaporkan sebagai salah satu masalah yang dianggap serius 

dimana ia melibatkan keselamatan terhadap kehormatan golongan mahasiswi di 

sesebuah institusi pendidikan. Dari saban tahun ke tahun, masalah gangguan seksual 

ini semakin mendapat perhatian dan mula menganggap perilaku gangguan seksual 

ini sebagai sebuah perilaku yang negatif. (Wilson, 1995). Oleh hal yang demikian, 

masalah gangguan seksual ini merupakan sebuah masalah yang telah mencapai 

tahap yang sangat membimbangkan sekiranya masalah ini berlarutan kerana ia 

dibimbangkan akan mengganggu ketenteraman bagi golongan wanita terutamanya 

golongan mahasiswi di institusi pengajian tinggi. 

Isu masalah gangguan seksual merupakan sebuah isu yang meninggalkan 

sebuah coretan kesan yang mendalam kepada mangsa khususnya kepada golongan 

wanita. Hal ini dikatakan demikian kerana gangguan seksual ini mampu 

meninggalkan kesan kepada perkembangan dari sisi psikologi dan juga fizikal 

mangsa sekaligus menggangu kesejahteraan sosial masyarakat bukan sahaja kepada 

golongan wanita malah kepada semua golongan juga turut merasakan impaknya 

yang timbul daripada isu masalah tersebut. Pada masa kini, gangguan seksual ini 

wujud akibat daripada pelbagai variasi bentuk yang memicu kepada kewujudan 

masalah ini terutamanya ia lebih umum diperkatakan atau dikenali bahawa golongan 

yang sering diancam oleh masalah ini khasnya golongan wanita yang lebih dikenali 



2 

 

sebagai golongan yang lemah berbanding dengan golongan lelaki dari segi fizikal 

mahupun mental.  

Oleh hal yang demikian, kemampuan wanita ini dipandang remeh dan 

menyebabkan golongan pemangsa suka memperlekehkan atau mempersendakan 

maruah golongan wanita. Di Malaysia, maklumat rasmi berkenaan dengan isu 

masalah gangguan seksual ini adalah berstatus tidak lengkap namun masalah ini 

sering wujud terutamanya di media sosial dan juga forum anjuran badan kerajaan 

dan juga kerajaan mengenai masalah yang dirasakan oleh setiap golongan wanita 

terutamanya golongan mahasiswi yang berada di institusi pengajian tinggi. Menteri 

Pembangunan Wanita, Keluarga dan Masyarakat Datuk Seri Rina Mohd Harun telah 

menjelaskan bahawa kementeriannya juga memberi komitmen yang padu untuk 

menyelesaikan masalah aduan gangguan seksual. Menurut beliau, Rang Undang-

Undang (RUU) Antigangguan Seksual 2021 yang dibaca buat kali pertama di Dewan 

Rakyat hari ini dapat membantu wanita untuk menyelesaikan isu berkenaan kerana 

Rang Undang-Undang ini adalah bertujuan untuk meningkatkan kesedaran semua 

pihak mengenai gangguan seksual agar perkara ini tidak dinormalisasikan supaya 

dapat mewujudkan persekitaran yang selamat kepada masyarakat khususnya 

wanita. (Hidayatidayu, 2021) 

 

1.2 LATAR BELAKANG KAJIAN 

Jenayah gangguan seksual ini bermaksud sebarang tingkah laku yang berunsur 

seksual yang tidak diingini dan memberi kesan yang mendalam sama ada secara 

lisan, bukan lisan, visual, psikologi atau secara fizikal. Perkara tersebut telah 

menjelaskan masalah gangguan seksual ini terbahagi kepada dua aspek iaitu yang 

pertama adalah gangguan seksual yang dikenakan adalah secara mengenakan syarat 

berbentuk seksual ke atas mangsa dan yang kedua adalah berbentuk sesksual yang 

melibatkan pencabulan maruah, penghinaan atau ancaman terhadap mangsa. (Abd 

Rahim, 2003).  

Seterusnya, menurut Coles, (1986) telah menyatakan bahawa gangguan 

seksual bukan sahaja sebuah penganiayaan yang berbentuk fizikal malah juga ia 

menyebabkan berlakunya gangguan emosi. Misalnya, mangsa gangguan seksual ini 

sering dihantui oleh kejadian tersebut dan menyebabkan mereka sentiasa merasakan 

jiwa mereka berada dalam keadaan tertekan, terhina, perasaan marah menghantui, 

malu serta takut dan sentiasa menyalahkan diri ke atas apa yang menimpanya. Oleh 

itu, menurut (Crull, 1982 dalam Worsfold et al 2000) telah menyatakan bahawa 

jenayah gangguan seksual ini telah mewujudkan pengalaman yang tragis dan ngeri 

kepada ramai orang terutamanya golongan mahasiswi. Kesannya, pelbagai impak 

yang buruk yang dialami hasil daripada masalah ini dan menyebabkan mangsa bukan 

sahaja mengalami gangguan emosi malah juga boleh mencederakan fizikal mangsa.  

Oleh hal yang demikian, dari hari ke hari masalah ini semakin mendapat 

perhatian bukan sahaja dari masyarakat malah juga daripada pihak kementerian 

yang terlibat iaitu Kementerian Pembangunan Wanita, Keluarga dan Masyarakat 

(KPWKM) dimana menerusi laporan berita harian telah mendapati bahawa 

kementerian ini sedang menggubal Draf Undang-Undang Anti-Gangguan Seksual 

(RUU AGS) supaya isu masalah gangguan seksual ini dapat dikekang sekaligus 

dibanteras. Menurut menterinya, Datuk Seri Rina Harun telah menyatakan bahawa 

kementerian beliau sentiasa peka dan mengambil serius terhadap isu gangguan 

seksual yang berlaku dalam kalangan masyarakat khsususnya kepada golongan 

wanita yang sering menjadi mangsa kepada gangguan seksual. (Noor Atiqah 

Sulaiman, 2021) 

Seterusnya, dengan wujudnya kajian ilmiah ini adalah bertujuan untuk 

mengenalpasti faktor-faktor yang menyumbang kepada kejadian jenayah gangguan 

seksual terhadap mahasiswi di Universiti Malaysia Sabah. Selain itu, kajian yang bakal 

dilaksanakan ini juga berfokus kepada penganalisisan kesan-kesan jenayah 

gangguan seksual terhadap mahasiswi serta kajian ini juga adalah bertujuan untuk 

mencadangkan langkah untuk mengurangkan kejadian jenayah gangguan seksual 

terhadap mahasiswi khususnya di institusi pengajian Universiti Malaysia Sabah. Hal 

ini dikatakan demikian kerana golongan mahasiswi ini merupakan golongan yang 

penting untuk dilindungi. Namun, terdapat juga masayarakat yang tidak faham dan 

tidak mengambil tahu berkenaan dengan isu gangguan seksual terutamanya 

terhadap golongan mahasiswi. Oleh itu, kajian ilmiah ini yang mengkaji berkenaan 

dengan persepsi pelajar Universiti Malaysia Sabah tentang isu gangguan seksual 

terhadap mahasiswi ini penting sebagai saluran suara mahasiswi agar keselamatan 

dan kesejahteraan hidup mahasiswi terlindung daripada isu gangguan seksual. 

Akhir sekali, isu masalah gangguan seksual dalam kalangan mahasiswi ini 

semakin mendapat perhatian oleh kementerian yang bertanggungjawab khasnya 

Kementerian Pembangunan Wanita, Keluarga dan Masyarakat (KPWKM). (Noor 

Atiqah Sulaiman. 2021). Isu masalah gangguan seksual ini telah menyebabkan 

pelajar yang pernah mengalami gangguan seksual ini mempunyai ciri-ciri yang 

tersendiri dimana mereka sentiasa terikat dengan trauma masa lampau, sentiasa 

mengalami rasa takut, kemurungan, cemas dan panik. (Mahani, 2020). Oleh hal yang 

demikian, isu gangguan seksual dalam kalangan mahasiswi seharusnya diambil 

serius agar keselamatan dan kesejahteraan pelajar terjamin. 

 

1.3 PERMASALAHAN KAJIAN 

Gangguan seksual dalam kalangan mahasiswi adalah terbahagi kepada beberapa 

kategori iaitu berbentuk syarat dan juga ancaman. Peningkatan gangguan seksual di 

sekolah dan di kampus tidak dapat dinafikan. Julat gangguan seksual yang dilaporkan 

dalam persekitaran akademik adalah membimbangkan. Tambahan pula, lebih ramai 

wanita dilaporkan mengalami gangguan seksual berbanding lelaki dan keadaan ini 

telah mempengaruhi prestasi pembelajaran mangsa, seperti mangsa sering 

mengalami kesukaran dalam menumpukan perhatian pada pelajaran, ketakutan 

menyelubungi dan sering rasa rendah diri apabila berdepan dengan orang lain. (Ali 

et al., 2014).  

Gangguan seksual juga bukan sahaja isu yang asing dalam institusi pengajian 

di negara Malaysia tetapi ia juga merupakan masalah sedunia. Kajian terdahulu telah 

menunjukkan bahawa gangguan seksual dalam persekitaran akademik adalah 

berleluasa di banyak negara seperti di negara Amerika Syarikat, Belanda, Jerman, 

Kanada, Taiwan, Pakistan, Filipina, Turki dan Ecuador. (Sigal, J. et. al, 2005). Seperti 

yang dinyatakan sebelum ini, terdapat pelbagai kategori gangguan seksual di 

Universiti. Ia boleh berpunca daripada pensyarah kepada pelajar, pelajar kepada 

pensyarah dan pelajar kepada pelajar. Gangguan seksual pelajar kepada pelajar 

adalah perkara biasa dan berleluasa di sekolah menengah dan institusi pengajian 

tinggi. Keadaan ini mungkin berada dalam pelbagai bentuk yang berbeza seperti dari 

sudut lisan, bukan lisan, fizikal dan bertulis yang boleh menjadi isu yang 

dibangkitkan. 

Oleh hal yang demikian, dengan meneliti kepada punca-punca yang 

menyumbang kepada isu masalah gangguan seksual ini telah semestinya 

memberikan kesan yang mendalam terhadap mangsa gangguan seksual. Kajian 

terdahulu telah menunjukkan bahawa mahasiswi (pelajar perempuan) lebih terdedah 

kepada gangguan seksual dan mereka cenderung mengalami gangguan seksual 

semasa zaman kolej mereka yang mungkin akan berlaku sehingga kini dan keadaan 

ini akan mempengaruhi prestasi akademik mereka (Cortina, & Wasti, 2005). Selain 

itu, kebanyakan pengalaman gangguan seksual yang berlaku terhadap golongan 

mahasiswi adalah disebabkan oleh pengganggu lelaki (Berdahl, Magley, & Waldo, 

1996). Malah, beberapa kajian teori dan empirikal telah menunjukkan bahawa 

gangguan seksual memberikan kesan dalam jangka masa panjang terutama kepada 

aspek psikologi mangsa (Berdahl, Magley, & Waldo, 1996). Trauma yang dialami oleh 

mangsa gangguan seksual telah menjadi isu yang besar dimana ia dapat 

menjejaskan prestasi akademik dan juga psikologi pelajar dalam meneruskan 

pengajian. 

Di samping itu, ketidakpedulian pihak bertanggungjawab terutamanya pihak 

Universiti di pengajian tinggi juga turut menjadi isu yang dibangkitkan. Keadaan ini 

dikatakan telah menjadi punca kepada kes gangguan seksual semakin meruncing 

dari tahun ke tahun. Hal ini dikatakan demikian kerana terdapat banyak Universiti 

yang tidak mengambil berat dan tidak menetapkan polisi terhadap gangguan seksual 

menyebabkan kes gangguan seksual semakin meningkat. Selain itu, ketidaksedaran 

dalam kalangan mahasiswi dalam kes gangguan seksual ini juga menjadi isu yang 

dibangkitkan. Hal ini telah umum diketahui bahawa kebanyakkan kes gangguan 

seksual ini berlaku adalah akibat daripada tarikan mahasiswi (pelajar wanita/mangsa) 

yang secara langsung dan tidak langsung mengundang kepada gangguan pihak 

pemangsa. 

 

1.4 PERSOALAN KAJIAN 

Kajian ini memberi fokus kepada persepsi mahasiswi terhadap jenayah gangguan 

seksual dari perspektif geografi di Universiti Malaysia Sabah. Oleh itu, terdapat 

beberapa persoalan yang penting yang perlu diperjelaskan. Antaranya: 




